
1. Cofnodion a phwyntiau gweithredu cyfarfod mis Ionawr 2009
Pwyntiau gweithredu a gafodd eu dwyn ymlaen: 2,3,16
Pwyntiau gweithredu sy’n parhau: 7,8,10,29

Pwyntiau gweithredu ar yr agenda: 9,18,21 a 23

Materion sy’n codi o’r pwyntiau gweithredu
· Mae Partneriaeth Bioamrywiaeth Cymru/Llywodraeth y Cynulliad a Thîm Cyfarwyddwyr y Cyngor Cefn Gwlad wedi cytuno ar system i sicrhau yr ymgynghorir â’r Grwpiau Ecosystemau a’r Grŵp Arbenigwyr Rhywogaethau ynghylch holl bolisïau perthnasol Llywodraeth y Cynulliad yn annibynnol ar Gyngor Cefn Gwlad Cymru. Mae hynny wedi’i brofi gyda Glastir, ac er y gwelir peth llwyddiant, nid ymddengys fod digon o gyfathrebu yn Llywodraeth y Cynulliad i sicrhau bod hynny’n digwydd ar draws adrannau gyda phob ymgynghoriad.

· Bu’r grŵp yn trafod sut yr oedd y grwpiau newydd yng Nghymru yn gweithio. Mae pob grŵp yn weithredol, er y gwyddys llai am rai grwpiau, megis y Grŵp Coetir a’r Grŵp Arfordir. Ceir llawer o gynrychiolaeth o Gyngor Cefn Gwlad Cymru yn y Grŵp Arfordir, ond mae sectorau allweddol ar goll, megis y rheiny sy’n ymwneud â phenderfyniadau rheoli datblygu’r arfordir, a Phartneriaeth Arfordir a Môr Cymru.
Cadarnhawyd bod y cofnodion a’r pwyntiau gweithredu’n gywir.

2. Seminar Cynllunio Gweithredu Bioamrywiaeth – mis Tachwedd
Mae 2 seminar yn cael eu trefnu ar gyfer staff rhanbarthol a staff lleol y Cyngor Cefn Gwlad a Chomisiwn Coedwigaeth Cymru ym mis Tachwedd. Bydd y seminar cyntaf yn cael ei gynnal ym Mangor ar 19 Tachwedd, a bydd yr ail yn cael ei gynnal yn ne Cymru (y lleoliad i’w gadarnhau) ar 26 Tachwedd. Gwahoddwyd staff Asiantaeth yr Amgylchedd Cymru yn wreiddiol, ond gan fod anghenion Asiantaeth yr Amgylchedd yn wahanol iawn i anghenion y 2 asiantaeth arall, rydym yn bwriadu trefnu rhywbeth arall ar gyfer ei staff hi, e.e. cynnwys ei Staff Bioamrywiaeth yn Seminar Staff 2010.
Bydd y rhaglen yn canolbwyntio ar Ddyletswydd Bioamrywiaeth Deddf yr Amgylchedd Naturiol a Chymunedau Gwledig yn y bore, a dull newydd Cymru o ymdrin â Chynllunio Gweithredu Bioamrywiaeth yn y prynhawn. Y nod yw deall blaenoriaethau gwaith staff rhanbarthol/lleol, a gweld sut y gellir cysylltu hyn yn well â’r broses Cynllunio Gweithredu Bioamrywiaeth, gan nodi rhwystrau ac atebion. Hoffem wahodd partneriaid i roi cyflwyniadau byr/ysbrydoledig. Cynigiodd SB siarad yn nigwyddiad gogledd Cymru am y prosiect cornchwiglod. Cynigiodd Nigel Ajax Lewis gynorthwyo cyflwyniad Juliet Hyne ar y System Adrodd ar Weithredu Bioamrywiaeth yn ne Cymru, a chynigiodd RH roi cyflwyniad gyda Richard Wistow ar brosiect britheg y gors yn Rhondda Cynon Taf. Roedd yr awgrymiadau eraill a gafwyd yn cynnwys prosiect dŵr cymunedol Parc Cenedlaethol Bannau Brycheiniog a phrosiect Llygod Dŵr Gogledd Cymru.
3. Adroddiad Cynllun Gweithredu Bioamrywiaeth Cymru 2008 

Mae Cyngor Cefn Gwlad Cymru wedi pennu contract i sicrhau bod y gwaith dadansoddi data’n cael ei wneud. Yna, bydd JK/AC a JS yn gwneud y gwaith dehongli ar y cyd ag amryw arbenigwyr, a bydd yr adroddiad terfynol yn cael ei gyflwyno i Grŵp Llywio Partneriaeth Bioamrywiaeth Cymru ym mis Chwefror. Mae Llywodraeth y Cynulliad yn talu am gyfieithu’r adroddiad.

4. Pwyntiau gweithredu a thargedau Cymru ar gyfer rhywogaethau
Y wybodaeth ddiweddaraf am y targedau ar gyfer rhywogaethau
Mamaliaid – cwblhawyd ar lefel Cymru, a chytunwyd ar arweinwyr ar gyfer pob un ohonynt 

Lepidoptera – cwblhawyd ar lefel Cymru 

Adar – cwblhawyd yr 20 cyntaf 
Planhigion – cwblhawyd yr holl blanhigion fasgwlaidd ar restr wreiddiol y Cynllun Gweithredu Bioamrywiaeth 
Planhigion isaf – ceir bwlch mewn arbenigedd – mae TD wrthi’n gweithio ar sut i lenwi’r bwlch hwn
Anifeiliaid di-asgwrn-cefn eraill (heblaw am Lepidoptera) – mae’r gwaith yn parhau, ac mae Adrian Fowles yn y Cyngor Cefn Gwlad yn casglu data. Mae Buglife erbyn hyn yn rhan o’r Grŵp Arbenigwyr Rhywogaethau, ac mae wedi darparu rhestr o bartneriaid arweiniol. Fodd bynnag, nid yw llawer ohonynt wedi’u lleoli yng Nghymru.

Amffibiaid ac ymlusgiaid – cwblhawyd
Cacwn – ceir bwlch mewn arbenigedd. Mae 1 swyddog yn gweithio’n rhan-amser yng Nghymru (Pippa Rayner), ac efallai y bydd hi’n gallu gosod targedau.
Pysgod – bydd Rob Stacheon (Asiantaeth yr Amgylchedd Cymru) yn trefnu bod targedau’n cael eu gosod ar gyfer pysgod 
Morol – mae targedau wedi’u hysgrifennu ar gyfer rhywogaethau a chynefinoedd, ac mae angen ymgynghori yn eu cylch yn awr.

Mae 2 broblem yn bodoli yng nghyswllt rhai rhywogaethau: nid oes digon o ddata ar gael i ysgrifennu’r targed a/neu ni cheir digon o adnoddau o ran staff i ysgrifennu’r targedau. Bydd y Grŵp Arbenigwyr Rhywogaethau’n ystyried hynny yn ei gyfarfod nesaf, a bydd yn cynnwys gwybodaeth am y mater hwn mewn papur i Grŵp Llywio Partneriaeth Bioamrywiaeth Cymru ym mis Chwefror.

Mae Diana Reynolds wedi cael gafael ar wirfoddolwr i roi gwybodaeth am dargedau ar y System Adrodd ar Weithredu Bioamrywiaeth, ac mae wedi gofyn i RH a TD a fyddai hynny’n ddefnyddiol ac a allent ddarparu disgrifiad swydd. Byddent yn croesawu’r cymorth, ond byddent hefyd yn hoffi gweld cymorth yn cael ei roi i’r rhywogaethau nad oes partner arweiniol clir ar eu cyfer yng Nghymru. Dylai’r Grŵp Arbenigwyr Rhywogaethau benderfynu pa grwpiau y mae arnynt angen cymorth, a darparu’r disgrifiad swydd ar gyfer y gwirfoddolwr a fyddai’n llenwi’r System Adrodd ar Weithredu Bioamrywiaeth â gwybodaeth am y targedau ar gyfer rhywogaethau.

Cytunwyd y gellid cynnal prosiect peilot i nodi ardaloedd lleol yn y Cynllun Gweithredu Bioamrywiaeth lle dylid pennu/gweithredu targedau a chamau gweithredu. Gall Mamaliaid a Lepidoptera gyflawni hynny, ac mae ARC (Gwarchod Amffibiaid ac Ymlusgiaid) eisoes wedi gwneud hynny ar gyfer amffibiaid ac ymlusgiaid. Bydd disgwyl o hyd i Bartneriaethau Cynlluniau Gweithredu Bioamrywiaeth Lleol osod y targedau rhifol trwy’r partneriaethau lleol, gan ddefnyddio eu harbenigedd lleol, ond gallai arbenigwyr Cymru ddarparu’r cyngor hwnnw.

Amserlen ar gyfer cyhoeddi gwybodaeth am dargedau ar dudalennau gwybodaeth y System Adrodd ar Weithredu Bioamrywiaeth neu wefan Partneriaeth Bioamrywiaeth Cymru (i’w gadarnhau).
	Targedau a chamau gweithredu
	Mamaliaid, lepidoptera, planhigion fasgwlaidd ar restr wreiddiol y Cynllun Gweithredu Bioamrywiaeth, amffibiaid ac ymlusgiaid, a rhai adar
	23 Hydref 2009 

	
	Cynefinoedd a rhywogaethau morol 
	21 Tachwedd 2009

	
	Popeth arall
	31 Ionawr 2010


Y wybodaeth ddiweddaraf am y camau gweithredu ar gyfer rhywogaethau
Mamaliaid – cwblhawyd a chytunwyd ar yr arweinwyr
Lepidoptera – cwblhawyd ar gyfer pob rhywogaeth ar restr wreiddiol y Cynllun Gweithredu Bioamrywiaeth, a rhywogaethau y gwneir gwaith ymchwil yn eu cylch yn unig
Adar – cwblhawyd ar gyfer pob rhywogaeth a oedd ar restr wreiddiol y Cynllun Gweithredu Bioamrywiaeth, a’r rhywogaethau y gwneir gwaith ymchwil yn eu cylch yn unig
Amffibiaid ac ymlusgiaid – cwblhawyd
Planhigion – mae angen cael y wybodaeth ddiweddaraf gan TD

Anifeiliaid di-asgwrn-cefn eraill – ceir bwlch
Pysgod – ceir bwlch
Cacwn – ceir bwlch 
Morol – heb ddechrau
Mae angen sicrhau cysondeb ar draws y rhywogaethau – yn ddelfrydol, dylid nodi’r 3-5 cam gweithredu y mae’r brys mwyaf amdanynt, ar gyfer pob rhywogaeth.
Amserlen
Fel yr uchod ar gyfer y targedau.
6. Partneriaid arweiniol ar gyfer rhywogaethau
JS yw perchennog y rhestr ddrafft o bartneriaid arweiniol Cymru ar gyfer rhywogaethau, ac mae wrthi’n llenwi’r bylchau yn y rhestr. Mae’r gwaith hwn yn flaenoriaeth, oherwydd mewn sawl achos mae angen pobl o hyd i ysgrifennu’r targedau a’r camau gweithredu, a chydlynu ymrwymiad iddynt. Bydd y Grŵp Arbenigwyr Rhywogaethau’n trafod y mater hwn yn ei gyfarfod nesaf, a bydd yn gwneud argymhellion i JS.

7. Grwpiau Newydd Cynllun Gweithredu Bioamrywiaeth Cymru 
Mae’r rhan fwyaf o’r targedau a osodwyd yn 2006 ar gyfer cynefinoedd gwreiddiol y Cynllun Gweithredu Bioamrywiaeth yn dal i fodoli, a dylai partneriaethau’r Cynlluniau Gweithredu Bioamrywiaeth Lleol barhau i ddefnyddio’r targedau a osodwyd ganddynt ar sail y cyngor a gawsant gan y Cyngor Cefn Gwlad. Mae’r angen i osod targedau ar gyfer y cynefinoedd newydd yn parhau.

Mae angen i gamau gweithredu ar gyfer cynefinoedd:

· fod yn GAMPUS
· cael arweinydd gweithredu y cytunwyd arno
· defnyddio iaith glir a syml
· ymgorffori camau gweithredu ar gyfer rhywogaethau, os yw hynny’n berthnasol.
Amserlen
	Targedau
	Cynefinoedd presennol
	Defnyddio targedau 2006 oni bai bod angen eu hadolygu 

	
	Cynefinoedd newydd (ar wahân i Gynefinoedd Mosäig Agored ar Dir a Ddatblygwyd yn Flaenorol)
	1 Chwefror 2010

	
	Cynefinoedd Mosäig Agored ar Dir a Ddatblygwyd yn Flaenorol
	31 Mawrth 2011

	Cynlluniau gweithredu
	Cynefinoedd presennol
	1 Chwefror 2010

	
	Cynefinoedd newydd - camau gweithredu brys 
	1 Mehefin 2010

	
	Cynefinoedd newydd - pob cam gweithredu 
	31 Mawrth 2011


Grŵp Polisi
Mae angen i’r Grŵp Polisi sicrhau ei fod yn cynnwys cynrychiolaeth o’r sawl sy’n gallu cymryd camau gweithredu clir a phendant i fynd i’r afael â’r materion y mae grwpiau lefel Cymru’n mynd i’r afael â nhw. Mae ar y Grŵp Polisi angen ymrwymiad gwleidyddol a chymorth gan Weinidogion er mwyn gallu symud y camau gweithredu ymlaen. Mae’n bwysig creu cysylltiad â gwaith cyrraedd targedau’r Strategaeth Amgylcheddol, a dangos sut y caiff y Cynllun Datblygu Cynaliadwy ei wireddu.

Materion allweddol
Ariannu: Mae angen i ni ddefnyddio’r strwythur newydd i sicrhau bod gan yr ymgeiswyr am gyllid, megis ym maes agregiadau, y wybodaeth a’r cyngor cywir i gyflwyno ceisiadau cydweithredol o safon, sy’n dangos cyfraniadau clir i’r agenda leol ac agenda Cymru.
8. Protocoliau
Mae Diana Reynolds wedi cytuno â’r fersiwn bresennol. Bydd y protocoliau’n cael eu hymgorffori yn Fframwaith Bioamrywiaeth Cymru pan gaiff ei ddiweddaru yn yr adran Gyfathrebu. Mae gan aelodau o’r grŵp Dyfodol Cynllunio Gweithredu Bioamrywiaeth sylwadau i’w gwneud, a chytunwyd mai 23 Hydref fyddai’r dyddiad cau ar gyfer cyflwyno’r sylwadau hynny.
9. Ymrwymiad sefydliadau
Mae’n bwysig deall sut y mae’r sefydliadau sydd yng ngrwpiau Cymru yn ymateb i’r cyfrifoldebau newydd, a sut yr eir i’r afael â’r mater hwn yn eu sefydliadau. Mae angen i adrannau Llywodraeth y Cynulliad a’r prif asiantaethau ddangos arweiniad, trwy nodi sut y mae’r ffaith eu bod yn cefnogi’r broses newydd ac adborth i Grŵp Llywio Partneriaeth Bioamrywiaeth Cymru yn newid sut y mae hyn yn digwydd a pha newidiadau y mae angen eu gwneud. Mae angen i hyn gael ei gyfarwyddo o’r brig i lawr trwy’r Prif Weithredwyr, trwy ddatblygu dull gweithredu strategol, ac mae angen i’r broses weithredu gael ei hegluro mewn cynlluniau gweithredol perthnasol.

